Nafarroako Parlamentuko Mahaiak, 2022ko azaroaren 25ean egindako bilkuran, Eledunen Batzarrari entzun ondoren, hurrengo erabakia hartu zuen, besteak beste:
1. Izapidetzeko onartzea Izquierda-Ezkerra talde parlamentario mistoak aurkezturiko mozioa, zeinaren bidez Hezkuntza Departamentua premiatzen baita irakaskuntzako zuzendaritzako osagarria egonkortzeko dagozkion prozedurak ezar ditzan.
2. Nafarroako Parlamentuko Aldizkari Ofizialean argitara dadin agintzea.
3. Mozioa Hezkuntza Batzordean izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.
Iruñean, 2022ko azaroaren 25ean
Lehendakaria: Unai Hualde Iglesias
MOZIOAREN TESTUA
Izquierda-Ezkerra talde parlamentario mistoaren eledun Marisa de Simón Caballero andreak, Legebiltzarreko Erregelamenduan ezarritakoaren babesean, honako mozio hau aurkezten du, Hezkuntza Batzordean eztabaidatu eta bozkatzeko:
Ikastetxeetan, zuzendaritza-eginkizuna funtsezkoa da ikastetxeak berak ongi funtziona dezan, curriculumaren zein antolaketaren ikuspegitik. 
Beharrezko atala da baliabideak hezkuntza-jardueraren inguruan antolatzeko, eta hezkuntza-komunitatearen parte-hartzea sustatzeko programazio didaktiko, plan eta proiektuen diseinuan eta garapenean. 
Urtero, zuzendari-postuetarako hautagairik gabe egoten dira ikastetxe ugari. Agerikoa da diziplina anitzeko lan zaila dela, dedikazio handia eskatzen duena, eta hori ez dela behar bezala konpentsatzen, ez ekonomikoki, ez eta lana gauzatzeko ordu-murrizketen bidez ere. 
Eginkizun hori gauzatzeagatiko soldata-osagarria finkatzea aitortza egokia izanen litzateke hain zaila den lan horrentzat. 
Horregatik, honako erabaki-proposamen hau aurkezten dugu:
Nafarroako Parlamentuak Nafarroako Gobernuko Hezkuntza Departamentua premiatzen du dagozkion prozedurak ezar ditzan Nafarroako Foru Komunitateko ikastetxe publikoetako irakasleek zuzendaritza-karguetan jardutegatik jasotzen duten zuzendaritza-osagarria finkatze aldera. 
Iruñean, 2022ko azaroaren 18an
Foru parlamentaria: María Luisa de Simón Caballero
